
UGOVOR O NABAVCI USLUGA  
 
 
 
 

sklopljen dana 19.07.2017. godine između: 
 
KJP „ZOI'84 OCS“  d.o.o. Sarajevo 
Sjedište:  Alipašina bb, 71000 Sarajevo 
Koga zastupa direktor mr. Midhat Hubijar 
Identifikacijski broj: 4200347000004 
(u daljem tekstu: Vlastodavac) 

i  
ODVJETNIKA/ADVOKATA VLADE ADAMOVIĆA iz Sarajeva  
Sjedište: Jadranska 9/1, 71000 Sarajevo  
Identifikacijski broj: 4302009000004 
Transakcijski broj banke, ime i sjedište banke 5556000017843547 Nova Banka AD 
Banja Luka (u daljem tekstu: Advokat) 
 
 
PREDMET UGOVORA  
 

Član 1. 
 

Predmet ovog Ugovora je zastupanje Vlastodavca pred sudovima po tužbama, 
zahtjevima i prijedlozima Vlastodavca ili protiv Vlastodavca u radnopravnim 
sporovima i privrednim sporovima te pružanje konsultantskih usluga u drugim 
predmetima prema pozivu za dostavljanje ponude naručioca broj : 1598/17 od 
04.07.2017. godine i  ponude  Advokata broj : 1/2017 od 05.07.2017. godine, koja je 
u prilogu ovog ugovora i čini njegov sastavni dio. 
 
 

Član 2. 
 
Poslove iz člana 1. ovog ugovora Advokat obavlja na osnovu posebne punomoći za 
svaki konkretan posao ili u skladu s uputama direktora ili drugih, po direktoru 
ovlaštenih lica. 
 
Ukoliko Vlastodavcu bude potrebno zastupanje u postupku u kojem je potrebno 
posebno stručno znanje iz oblasti za koju nije specijaliziran Advokat, Advokat se 
obavezuje da će osigurati zastupanje drugog advokata, a o trošku Vlastodavca. 

 
 

Član 3. 
 
Za koordinaciju operativnih aktivnosti na realizaciji ovog Ugovora, na način i u 
ugovorenim rokovima, imenuju se: 
 

- Za Vlastodavca : Riad Agić, broj telefona 061/372-532 ; 
- za  Advokata: Nino Kuić, broj telefona 062/337-015. 

 



 
CIJENA I NAČIN PLAĆANJA 
 

Član 4. 
 

Ugovor se zaključuje sa ukupnom vrijednošću u iznosu od 5.990,00 KM 
(pethiljadadevetstotinadevedeset i 00/100 konvertibilnihmaraka) bez uključenog 
PDV-a, odnosno 7.008.30 KM (sedamhiljadaosam i 30/100 konvertibilnihmaraka) sa 
uključenim PDV-om. 

Član 5. 
 

Vlastodavac se obavezuje da će Advokatu plaćati mjesečnu paušalu nagradu i to u 
iznosima: 

 za mjesec juli 2017. godine, iznos od 990,00 KM plus PDV, 

 za mjesece august – decembar 2017. godine, iznos od po 1.000,00 KM plus 
PDV, 

bez obzira na vrstu i obim advokatskih usluga pruženih u toku mjeseca. 
 
Račun se ispostavlja jednom mjesečno za protekli mjesec i Vlastodavac je dužan 
platiti račun u roku od 30 dana od dana prijema računa na transakcijski račun 
Advokata. 
 
Vlastodavac je saglasan da Advokat ima pravo naplate dosuđenih sudskih troškova 
po okončanim sudskim predmetima na svoj račun. 
 
ROK IZVRŠENJA 

 
Član 6. 

 
Ugovorne strane saglasno konstatuju da Advokat obavlja advokatske usluge za 
Vlastodavca počev od 07.07.2017. godine, te da se ugovor primjenjuje do 
31.12.2017. godine. 
 
OSTALE ODREDBE: 

Član 7. 
 

 
Advokat je dužan dostavljati mjesečne pismene izvještaje o urađenim poslovima. 

 
Član 8. 

 
Od zaključivanja ugovora,  za svo vrijeme njegovog trajanja, Advokat ne može 
uzimati na zastupanje stranke koje imaju interes suprotan interesu Vlastodavca. 
 
 

Član 9. 
 

Ukoliko je potrebno da Advokat napusti kancelariju radi obavljanja poslova 
Vlastodavca izvan Sarajeva, Advokat ima pravo na naknadu troškova shodno 
odredbama Tarife o nagradama i naknadi troškova za rad advokata u Federaciji BiH. 



 
 
 

Član 10. 
 

Ugovor se može raskinuti sporazumno ili na osnovu jednostrane izjave volje od jedne 
od ugovornih strana. 
 
U slučaju raskida ugovora iz bilo kojih razloga, Advokat je dužan nastaviti sa 
započetim poslom još 30 dana radi sprječavanja štetnih posljedica po Vlastodavca. 
 
Eventualno nastale sporove pri realizaciji ovog Ugovora, ugovorne strane će rješavati 
mirnim putem, u protivnom ugovara se nadležnost suda u Sarajevu. 
 
 

Član 11. 
 
 

Ovaj ugovor sačinjen je u 5 istovjetnih primjeraka, od kojih svaka ugovorna strana 
zadržava po dva primjerka, dok se jedan primjerak dostavlja Regionalnoj advokatskoj 
komori Sarajevo. 
 
                                                               
                                                                  
 

 


